
Árni Gregersen

Tað er eitt hjartamál hjá ís­
lendska forsetnum seinastu 
19 árini, Ólavi Ragnar Grims­
son, at heimurin sær møgu­
leikarnar og vandarnar í Ark­
tis nú broytingarnar henda.

Fyri fyrstu ferð senda 
stórmaktirnar umboðan við 
heimildum til ráðstevnuna í 
Reykjavík, sum í heyst verð­
ur hildin fyri 3. ferð.

Bæði týski kanslarin 
Angela Merkel og kinverski 
Xi Jin Ping senda serligar 
nevndir til  Reykjavíkar. Tær 
skulu leggja týsku og kin­
versku sjónarmiðini fram 
um Arktis.

– Hetta er avgerandi, 
at bæði Kina og Týskland 
sendir serligar nevndir. Tað 
vísir bert, at hesi londini 
umframt mong onnur eisini 
taka viðurskiftini á okkara 
leiðum í álvara, sigur Ólavur 
Ragnar Grimsson.

Franski forsetin, François 
Hollande, hevur sjálvur 

boðað frá, at hann kemur til 
Íslands at luttaka í ráðstevn­
uni.

Íslendski forsetin sigur, 
at ráðstevnan í Reykjavík – 
eins og veðurlagsráðstevnan 
í París í desember, eru tvær 
tær mest týðandi ráðstevn­
urnar í okkara tíð.

Broytingarnar í Arktis eru 
eitt, men veðurlagsbroyting­
arnar sum heild eru eisini 
komnar nógv hægri uppá 
raðfestingarlistan – eisini 
hjá teimum stóru tjóðunum.

Demokratisk 
ráðstevna
Íslendski forsetin sigur, 
at hann saman við øðrum 
hevur lagt alstóran dent á, 
at ráðstevnan í Íslandi av 
álvara byggir á fólkaræði.

Helvtin av ráðstevnuni er 
fyri statir og regiónir, meðan 
hin helvtin eru fyri sokallaðu 
NGO-felagsskapir.

Felagsskapir, sum sjálvir 
avgera, hvat dagsskráin skal 
vera, men sum hinvegin ikki 

hava nakran avgerðarrætt.
– Tað er spennandi, at øll 

sum hava áhuga, sleppa at 
luttaka í ráðstevnuni. Tey 
sleppa ikki at taka avgerð­
irnar, men hinvegin avgera 
felagsskapirnir sjálvir, hvat 
teir halda hevur størsta 
týdningin at kjakast um, 
sigur íslendski forsetin.

Umframt at stóru lond­
ini fara at taka lut á ráð­
stevnuni, so er ráðstevnan 
skipað soleiðis, at eisini 
regiónir sleppa við. Til dømis 
verður Queebeck í Kanada 
ein luttakari, eins og New 
Foundland verður ein annar 
almennur luttakari.

Bæði USA og Russland 
senda sterka umboðan 
umframt at veðurlags-stjórin 
í ST, Christiane Farbeiðir – og 
eigur – at arbeiða við.igueres, 
fer at taka lut á stevnuni í 
Reykjavík.

– Hetta er eitt klárt signal 
um, at hetta verður tikið í 
størsta álvara, sigur Ólavur 
Ragnar Grimsson.

ÍSLAND SETIR 
ARKTIS Á  
HEIMSKORTIÐ
Íslendski forsetin hevur fingið allan heimin at luttaka á Artic Circle ráðstevnuni í Reykjavík í heyst

Íslendski forsetin, Ólavur Ragnar 
Grimsson er høvuðsmaðurin handan 
ráðstevnuna Artic Circle, sum fyri triðju 
ferð verður hildin í Reykjavík í oktber

